
				এই পাতাটির মুদ্রণ সংশোধন করা প্রয়োজন। 
মৌসিকানস হত্যা ᎩᎣᎣ
সহকারী ও যে সকল মাসিদোনিয় সৈন্য কাৰ্য্যে অনুপযুক্ত হইয়াছিল তাহাদিগকে প্রেরণ করিলেন। ক্রাটেরসের সহিত আলেকজান্দার হস্তিগুলিকেও প্রেরণ করিলেন। নিজের সহিত জলপথে যে সকল সৈন্য যাইতেছিল তদ্ব্যতীত অন্যান্য সৈন্যকে তিনি হিফেষ্টায়নের অধীনে স্থাপন করিলেন। হিফেষ্টায়ন নদীর যে কুল হইয়া অগ্রসর হইতেছিলেন যাহাতে তাহারা সে কুল হইয়া অগ্রসর না হয় তজ্জন্য অশ্বারোহী বর্ষধারী সৈন্যের অধ্যক্ষ পিিথন ও আগ্রিয়ানিয়ানগণকে তিনি অপর তীরে প্রেরণ করিলেন। যে সকল নগর সম্প্রতি সুরক্ষিত হইয়াছে, পিথন। সেই সকল নগরে ভারতীয়গণের বিদ্রোহ দমনার্থ উপনিবেশ স্থাপন এবং ঔপনিবেশিকগণের মধ্যে শৃঙ্খলা স্থাপন করিয়া আলেকজান্দারের সহিত পাটলে যোগদান করিতে আদিষ্ট হইলেন।
জলপথে যাত্ৰা করিবার তিন দিবস পরে আলেকজান্দার অবগত হইলেন যে পাটলের (৩) রাজপুত্ৰ নগরের অধিকাংশ অধিবাসীসহ নগর পরিত্যাগ পূর্বক নিকটবৰ্ত্তী ভূভাগ জনশূন্য করিতেছে। ইহাতে আলেকজান্দার নিজের গতি-বেগ বৃদ্ধি করিয়া পাটলে উপনীত হইয়া দেখিতে পাইলেন যে, নগর ও চতুষ্পার্শ্ববৰ্ত্ত কৰ্ষিত ভূমি জনশূন্য হইয়াছে। কিন্তু তিনি তাহার লঘুবৰ্ম্মাবৃত সৈন্যগণকে পলাতকগণের পশ্চাদ্ধাবনে প্রেরণ করিলেন এবং পলাতকাদিগের কেহ কেহ ধৃত হইলে তাহাদিগকে তাহদের স্বদেশবাসীদিগের নিকট প্রেরণ করিয়া সংবাদ দিলেন যেন তাহারা সাহসপূর্বক গৃহে প্ৰত্যাগমন ও ভূমিকৰ্ষণ করে ; ইহাতে তাহদের অধিকাংশই প্রত্যাগমন করিয়াছিল।
است.
(৩) সম্ভবতঃ বর্তমান বাসনাবাদ। ‘সমসাময়িক ভারত’, তৃতীয় খণ্ড দ্রষ্টব্য।

